
Babestu dispositiboa

2026ko PROIEKTU DEIALDIA

Lurraldeko bioaniztasuna artatu, zaindu eta birsortu
izadian oinarrituriko aterabideak iturritzat hartuz

2024ko abenduaren 7an, Euskal Hirigune Elkargoak Turismo estrategia bat bozkatu du Ipar Euskal
Herriarentzat, tokiko eragileekin hitzartuz apailatua (hautetsiak, sozioprofesionalak, gizarte zibila,
partaideak). Estrategia horren helburua da lurraldea, biztanleak eta baliabideak errespetatzen
dituen turismo bat bermatzea.

Ipar Euskal Herria preziatua den oporlekua da eskaintzen dituen abantailengatik: geografia-
aniztasunak, paisaien kalitateak, natura- eta kultura-ondare nabarmengarriek osatzen dute
lurraldearen ADNa eta horren turismo-jardueraren oinarria. Berezitasun horiek maiz zaurgarriak
diren baliabideetan oinarritzen dira, batzuetan turismo-jarduerak berak eragiten dielarik. Horiek
zaintzea ezinbestekoa da.

Xede horri erantzuteko, Ipar Euskal Herriko Turismo estrategiak mekanismo batzuk gauzatzea
aurreikusten du, bisitariek eta turismo-politikak lurraldeko “denen ondasunen” sustapenean
parte har dezaten: paisaia, bioaniztasuna, ura, hizkuntza. Babestu proiektu deialdia parte hartze
hori antolatzeko xedez pentsaturiko tresnetako bat da.

Dispositibo honek ez ditu turismoaren ohiko eragileak xedetzat hartzen. Egunerokotasunean, gure
baliabideen artatzean, begiratzean eta birsortzean diharduten guziei zuzendua zaie, elkarte,
sindikatu-batzorde, bortu-abeltzaintzako elkargo edo mendiko lur-funtsen elkarte batzuen harira.

Proiektu deialdi honek ez du jadanik dauden dispositiboak ordezkatzeko xederik, eta Euskal
Hirigune Elkargoko beste politika publikoekin koherentzian pentsatua izan da. Proiektu
deialdiaren bigarren edizioaren ardatz nagusia “Bioaniztasuna” denen ondasuna izanen da,
2026ean bozkaturiko Ipar Euskal Herriko Bioaniztasuna estrategiarekin eta 2026ko Klima
Astearen gaiarekin loturan.

ESPARRU OROKORRA:

Helburua:

Proiektu deialdi honen helburua da lurraldeko eragileek Ipar Euskal Herriko bioaniztasuna
artatzeko, begiratzeko eta birsortzeko daramatzaten ekimenei ikusgaitasuna ematea eta diruz
sustatzea, Ipar Euskal Herriko Bioaniztasunaren aldeko estrategiaren helburuekin koherentzian.



Frantziako Bioaniztasunaren Bulegoak (FBB) honela definitu du bioaniztasuna: izaki bizidun
guziak eta horiek bizi diren ekosistemak. Mundu mailan, gaur egun, espezieak desagertzen aridira
izigarri laster, nagusiki jatorri antropikoko presioen eraginpean: inguruneak suntsitzea eta
zatikatzea, kutsadura, basa-espezieen gainesplotazioa, klima aldaketa. Azken horrek eragile
indargarri gisa eragiten du, hondamendi dinamikak areagotuz.

Bioaniztasuna begiratzea eta berritzea klima aldaketa arintzeko tresnak dira. Arintzeko
aterabide eraginkorrenak izadian berean daude. lzadian oinarrituriko aterabide horiek
ekosistemen berezko ahalmenak mobilizatzea ahalbidetzen dute, klima doitzeko, lurraldeak
begiratzeko eta mundu bizia mantentzeko.

Horrela, Ipar Euskal Herriko Bioaniztasunaren aldeko estrategiak gogorarazten duenez,
“bioaniztasunak aterabide biziki eraginkorrak eskaintzen ditu klima aldaketaren ondorioei
egokitzeko. Adibide adierazgarrienen artean: osasun onean diren oihan aniztuek euri bortitzen
doitzea hobetzen dute eta, orduan, uholdeak doitzen dituzte; hezeguneek uholdeen eta, aldi
berean, idorte garaien kalteak arintzen dituzte; hiriko landareztatzeak beroguneak murrizten ditu
ebapotranspirazioari esker; erreka eta itsas bazterretako landare-estaldurak higadura murrizten
au”.

Ingurumen horiek artatzearen, begiratzearen eta birsortzearen alde aritzea erronka nagusia da.
Horretan datza proiektu deialdi honen helburua.

1. Proiektuen hautagarritasun irizpideak

1.1. Proiektuen edukiak eta helburuak

Helburu orokor horrekin koherentzian, sustaturiko proiektuek ingurune horien ahalmen
funtzionalak begiratzeko eta birsortzeko xedeari erantzunen diote: habitatak egoera ekologiko
onean mantentzea, fauna- eta flora-espezieak begiratzea, aniztasun genetikoa eta zuhaitz moten
aniztasuna sustatzea, ur sartzeak eta arazketak sustatzea, lurren egonkortasunean eta
karbonoaren bahitzean parte hartzea... besteak beste hezeguneetan, oihanetan, erreka
bazterretan eta hiriko landareztatzean esku hartuz.

Gorago aipaturiko ekintzak adibide gisa emanak dira eta ez dute ekintzen hautagarritasuna
baldintzatzen. Hautagarritasuna hunkituriko inguruneen funtzionaltasun ekologikoen
begiratzean edo birsortzean zuzeneko parte hartzearen araberakoa izanen da.

Sustaturiko proiektuak honakoak izan daitezke: antolaketak eta obrak, ekipamenduen
erostea eta, beharrez, ingurune horien begiratzeko edo birsortzeko ekintzak gauzatzeari
zuzenki loturiko aitzin-ikerketa batzuen eramatea.



1.2. Hartzaileak:

Ekintza horren hartzaileak honakoak dira:

- elkarteak

- sindikatu-batzordeak, bortu-abeltzaintzako elkargoak, mendiko lur-funtsen elkarteak.
Partikularrek ezin dute hautagaitza aurkeztu.
Hartzaile diren egiturak eta ekintzak Euskal Elkargoko lurraldean kokatuak izan behar dira.

1.3. Gastu hautagarriak:

Dispositibo horretara hautagarri dira:

- Proiektua gauzatzeko beharrezkoak diren ekipamenduak eta materialak erostea;

- lkerketa gastuak;
Arreta berezia jarriko zaio proiektua eramateko zerbitzuen probetxuari, baita aurkezturiko gastuen
arrazoizkotasunari ere.

Honako gastuak ez dira hautagarri:

Proiektuari lotuak ez diren egituraren funtzionamendu gastu edo kargu oro.

Euskal Elkargoak aurkezturiko gastuen hautagarritasuna epaitzeko eta proiektuaren zati bati
dagozkion gastuak baizik ez sustatzeko baimena ematen dio bere buruari.

Gastuen hautagarritasunaren epea:

Dispositibo horrek abiatzeko prest diren proiektuak laguntzeko xedea du, elkargoaren laguntzak
palanka-efektua ukanen duelarik. Gastu hautagarriak goizenik saridunak hautatuak izanen diren
urte zibilaren hastapenean abiatuko diren eta berantenik ekintza hasi eta 24 hilabetera bukatuko
diren ekintzei lotuak izan behar dira. Proiektua saridunak hautatu ondoko 12 hilabeteetan abiatu
beharko da.

1.4. Hautaketa irizpideak:
Proiektuen hautaketa beherean zerrendaturiko irizpideen arabera aztertuko da:

> Koherentzia

- Helburu orokorrean eta 1.1 artikuluan aurkezturiko xedeetan parte hartzea

- Ekintzaren koherentzia Ipar Euskal Herriko Turismo estrategiaren eta Ipar Euskal Herriko
Bioaniztasuna estrategiaren helburuekin

> Eragina

- Proiektuak hunkitzen dituen inguruneen ahalmen ekologikoak

- Proiektuaren eragin zuzen eta neurgarria bioaniztasunaren gainean

- Ekintzaren iraunkortasuna epe luzean (zuzenean, edo zabalduz)

- Alde konkretua eta eramaniko ekintzaren ondorioak aurkezteko gaitasuna

> Egingarritasuna

- Proiektuaren heldutasuna, bideragarritasuna eta alde errealista, hautaketa ondoko 12
hilabeteetan berantenik hasiz gero

- Herriko Etxeko edo jabearen/kudeatzailearen baimena proiektua zabaltzeko

Lehentasuna emanen zaie oraindik segituak edo lagunduak ez diren guneei.



Arreta berezia jarriko zaie aurkezturiko urraspideen alde kolektiboari eta proiektuek publikoak
izateko duten xedeari.

2. Proiektu deialdiaren moldeak:

2.1. Egutegia:

Proiektu deialdia aurreikusiriko egutegi honen arabera iraganen da:
- 2026ko irailaren 28an, astelehena: hautagaitza aurkezteko lehen eguna;
- 2026ko urriaren 23an, ostirala: hautagaitzak aurkezteko epemuga.
- 2026ko abenduan: saridunen hautaketa

2.2. Hautagaitzak:

Hautagaitzen aurkezpena:
Interesatua den egitura orok hautagaitza dosier osoa aurkeztu behar du 2026ko urriaren 23an,
ostirala, 12:00etan berantenik:
- mezu elektronikoz (GMT tenorea berme) helbide honetara: tourisme@communaute-
paysbasque.fr
- edo paperez (postaren zigilua edo instrukzio zerbitzuaren zigilu marka berme eskutik
eskura emanez gero) helbide honetara: Euskal Hirigune Elkargoa, Turismoaren
zuzendaritza, Foch etorbidea, 15. - CS 88 507- 64185 Baiona CEDEX.

Dosierraren osaketa, frogagiriak:
Aurkezturiko dosierrak honako elementu guziak barne hartu behar ditu:
- proiektua aurkezteko inprimaki osoa
- legezko ordezkariak izenpeturiko gutuna, data emanik, dosierrean adieraziriko datuak
zintzoak eta egiak direlako ziurtagiriarekin, ohorea berme egina
- egituraren arduradunaren nortasun agiriaren kopia
- aurreikusiriko gastuen frogagiriak: eskaturiko aurrekontu eta ordainagiri guziak
- Bankuko Nortasun Agiria (RIB);
- dosierra osatzeko baliagarri iruditzen zaizun beste dokumentu oro.

Planak argiki zehaztu beharko du gastuak zergarik gabe edo zerga oro barne adieraziak diren.
Aurkezturiko proiektua errealista eta bideragarria izan behar da, saridunak hautatu eta 12
hilabeteetara berantenik hasiz. Osoak ez diren dosierrak ez dira onartuko.

2.3. Azterketa prozedura eta jarraipena:

Eskuraturiko proiektuek hunkitzen dituzten politika publikoen (bioaniztasuna, trantsizio
energetikoa eta ekologikoa, ura, itsasbazterra eta ingurune naturalak, eta proiektuen arabera,
mendia, laborantza, paisaiak) ardura duten hautetsiz osatua den hautaketa batzorde berezi batek
ditu proiektu saridunak hautatuko, gorago aurkezturiko hautagarritasun eta aurkezpen irizpideen
arabera.

Proiektu saridun bakoitzari dagozkion laguntzen esleipena Euskal Elkargoko zerbitzuek aztertu
ondotik eginen da (Turismoaren zuzendaritza, hunkituriko lanbide zuzendaritzekin elkarlanean),
gorago azalduriko moduen arabera eta indarrean den araudiaren harira.

Euskal Elkargoko Kontseilu Iraunkorrak iritzia agertuko du proiektu saridun bakoitzeko diru
laguntza bakoitzari buruz. Edozein gisan eta proiektuen egokitasuna eta kalitatearen arabera,
finantzaketa beharren eta diruaren eskuragarritasunaren arabera, Euskal Hirigune Elkargoa epaile
bakarra da proiektu baten egokitasuna baiesteko eta proiektu deialdi honen harira diru laguntza
bat esleitzeko, baita horren zenbatekoa finkatzeko ere.

2.4. Laguntzen zenbatekoa:

Esleituriko dirulaguntzak ezin izanen dira gastu hautagarrien zergarik gabeko zenbateko
orokorraren erdia baino gehiagokoak izan. Dirulaguntzaren zenbateko gorena 10 000 €-tan
finkatua da. Dirulaguntzaren gutieneko zenbatekorik ez da.

Esleituriko dirulaguntzaren zenbatekoa aztertua da proiektuaren egokitasunaren arabera,
proiektu deialdiaren helburuei, hautaketa irizpideei, aurkezturiko gastuei, finantzaketa planaren
seriostasunari eta eskaturiko dirulaguntzaren palanka-efektuari begira.

Proiektu ekarleak finantzabide plan bat aurkeztu beharko du, beharren arabera eskatzen den diru
laguntzaren zenbatekoa adieraziz.

2.5. Dirulaguntzak ordaintzeko moduak eta dirulaguntzen metaketa:

Laguntza onartutzat joko da dirulaguntza esleitua dela jakinarazten duen mezua jaso eta 15
egunetara, proiektu ekarleak ez badio erabakiari uko egin, mezu elektronikoz, helbide honetara:
tourisme@communaute-paysbasque.fr.

Kontseilu iraunkorrak erabaki ondoko 15 egun horiek iragan eta, bozkaturiko zenbatekoaren
erdiari dagokion lehen ordainketa bat bideratua izanen da ekintza abiatua delako frogagiria
aurkeztuz gero. Laguntzaren bigarren zatia ordainduko da laguntzaren esleipenari dagokion
hitzarmenean zehazturiko frogagiriak aurkeztu ondotik.

Proiektu deialdi honen harira esleituriko laguntzak beste laguntza publikoei gehi dakizkieke,
indarrean den araudiak finkaturiko mugen errespetuan eta hastapeneko finantzaketa planaren
errespetuan. Hastapenean aurreikusia ez zen dirulaguntza publiko bat mobilizatua bada
hautagaitza dosierra aurkeztu ondotik, Euskal Elkargoak esleituriko laguntzaren zenbatekoa berriz
aztertuko du.

2.6. Proiektu ekarlearen engaiamenduak:

Proiektu ekarlearen eginbeharrak:

Proiektu deialdi honen harira diruztaturiko proiektu ororako, proiektu ekarleak honako
engaiamenduak hartzen ditu:

- Dirulaguntza onartua izan den helburuen errespetuan erabiltzea;

- Euskal Hirigune Elkargoko sustengua agerraraztea sustaturiko proiektuari loturiko
komunikazio euskarri guzietan;

- Euskal Elkargoari eramaniko ekintzen ondorioak aurkeztea: Euskal Elkargoak proiektu
deialdi honen harira lorturiko emaitzak kolektiboki balioan ezarri nahi ditu. Hautaturiko
proiektu ekarleak hautagaitza dosierrean zehazturiko helburuekin loturan lorturiko
emaitzak aurkeztera ekarriak izanen dira. Horrela, Euskal Elkargoak emaitzak balioan
ezartzen ahalko ditu proiektu ekarlearekin adosturik, zehaztu beharreko modu
desberdinetan.

Eginbeharrak bete ezean:

Proiektu ekarleak ordainduriko dirutza osorik edo hein batean itzuliko du, Euskal Elkargoak
zuzenduriko mezu elektronikoa jaso eta hilabete bateko epean, gorago aipaturiko eginbeharrak
bete ezean .

Komunikazioa:

Proiektu deialdi hau Euskal Hirigune Elkargoaren webgunean eskuragarri izanen da. Euskal
Elkargoko zerbitzuek ere zabalduko dute.

Hautagaitza aurkeztuz, hautagai guziek beren izena (aurkezlearen eta horren ordezkari(ar)en
izena) eta proiektuaren izenburua erabiltzeko baimena ematen dute proiektu deialdia
hedabideetan aipatzeko gisan. Hedabideak kazetak, telebistak, prentsa humerikoa edo beste
izan daitezke.

Proiektu deialdi honen ekimenez, Euskal Hirigune Elkargoak hautagaitzak aztertuz ikusiko
lituzkeen edozein dokumentu, argibide, datu edo kontzeptu estrategikoak zorrozki
konfidentzialtzat edukiko ditu.

Informatikari eta askatasunei buruzko legeak:

1978ko urtarrilaren 6ko 78-17 legearen arabera, hautagaiek berei buruzko datu pertsonalak
kontsultatzeko, aldatzeko, zuzentzeko eta ezabatzeko eskubidea dute. Eskubide hori baliatzen
ahalko dute helbide honetara idatziz: Euskal Hirigune Elkargoa, Foch etorbidea, 15 - CS 88 507-
64185 Baiona CEDEX.

2.7. Harremanetarako:

Edozein galdera igor daiteke helbide honetara:
tourisme@communaute-paysbasque.fr

